ԱՄՓՈՓԱԹԵՐԹ
[bookmark: _Hlk79425391]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԻՑ ԵԱՏՄ ԱՏԳ ԱԱ 7112 99 000 0 ԾԱԾԿԱԳՐԻՆ ԴԱՍՎՈՂ  ԱՎՏՈՄԵՔԵՆԱՆԵՐԻ ԽԼԱՑՈՒՑԻՉՆԵՐԻ ՕԳՏԱԳՈՐԾՎԱԾ ԿԱՏԱԼԻԶԱՏՈՐՆԵՐԻ ԿԵՐԱՄԻԿԱԿԱՆ  ԹԱՓՈՆՆԵՐԻ ԱՐՏԱՀԱՆՄԱՆ ԺԱՄԱՆԱԿԱՎՈՐ ԱՐԳԵԼՔ ԿԻՐԱՌԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	ՀՀ ֆինանսների նախարարություն

	29-08-2023թ.

	
	N 01/2-1/16864-2023

	Ս.թ. օգոստոսի 15-ի Ձեր թիվ 01/14681-2023 գրությամբ ներկայացված՝ Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է

	[bookmark: _Hlk69199583]ՀՀ պետական եկամուտների կոմիտե

	23-08-2023թ.

	
	N 01/3-2/51480-2023

	«Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք:
	Ընդունվել է






	ՀՀ շրջակա միջավայրի նախարարություն
	24-08-2023թ․

	
	N 1/01.2/12098-2023

	Ի պատասխան Ձեր 2023 թվականի օգոստոսի 15-ի N 01/14681 գրության՝ հայտնում եմ, որ «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող՝ ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» Կառավարության որոշման նախագծի վերաբերյալ շրջակա միջավայրի նախարարությունը դիտողություններ ու առաջարկություններ չունի։

	Ընդունվել է

	ՀՀ տարածքային կառավարման և ենթակառուցվածքների նախարարություն
	22-08-2023թ․

	
	N ԳՍ/25․2/25094-2023

	  Հայտնում ենք, որ ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» ՀՀ կառավարության որոշման նախագծի վերաբերյալ առաջարկություններ չունի:

	Ընդունվել է

	
	

	ՀՀ ներքին գործերի նախարարություն
	21-08-2023թ․

	
	N 43/21/101045-23

	Ի պատասխան Ձեր 16.08.2023թ. թիվ 01/14681-2023 գրության՝ ՀՀ ներքին գործերի նախարարությունում քննարկվել է  «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է

	[bookmark: _Hlk149040991][bookmark: _Hlk149041803]ՀՀ արդարադատության նախարարություն
	27-09-2023թ․

	
	N /27.3/42192-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի վերաբերյալ
1. «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 18-րդ հոդվածի կարգավորումները: Իսկ «պարբերությունը» բառն անհրաժեշտ է փոխարինել «կետը» բառով՝ հիմք ընդունելով Օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	





Ընդունվել է

	2. Նախագծի 2-րդ կետի համաձայն՝ Հայաստանի Հանրապետության էկոնոմիկայի նախարարին`
1) սույն որոշումն ուժի մեջ մտնելուց հետո, սակայն ոչ ուշ, քան միջոցի սահմանման օրվանից 3 օրացուցային օր առաջ, ծանուցել Եվրասիական տնտեսական հանձնաժողովին սույն որոշման 1-ին կետով սահմանված ապրանքների արտահանման դեպքում՝ ոչ սակագնային կարգավորման միջոցի ժամանակավոր կիրառման մասին,
2) ոչ ուշ, քան միջոցի սահմանման օրվանից 3 օրացուցային օր առաջ, Եվրասիական տնտեսական հանձնաժողովի քննարկմանը ներկայացնել առաջարկություն՝  Եվրասիական տնտեսական միության մաքսային տարածքից սույն որոշման 1-ին կետով սահմանված ապրանքների արտահանման դեպքում՝ ոչ սակագնային կարգավորման միջոցի կիրառման մասին:
Այս կապակցությամբ անհրաժեշտ է նկատի ունենալ «Եվրասիական տնտեսական միության մասին» պայմանագրի (այսուհետ՝ Պայմանագիր) Հավելված 7-ի 51-րդ կետը, համաձայն որի՝ ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանման օրվանից 3 օրացուցային օր հետո, Հանձնաժողովին ծանուցում է դրա մասին և Միության մաքսային տարածքում այդ միջոցի սահմանման վերաբերյալ առաջարկ է ներկայացնում։
Նշվածը հիմք ընդունելով՝ անհրաժեշտ է «օր առաջ» բառերը փոխարինել «օր հետո» բառերով, իսկ «առաջարկություն» բառը՝ «առաջարկ» բառով:
	Մասնակի է ընդունվել 

 Համաձայն Եվրասիական տնտեսական միության մասին Պայմանագրի 7-րդ հավելվածի 51-րդ հոդվածի՝  ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանման օրվանից 3 օրացուցային օր առաջ, Հանձնաժողովին ծանուցում է դրա մասին և Միության մաքսային տարածքում այդ միջոցի սահմանման վերաբերյալ առաջարկ է ներկայացնում:
 Հարկ է նշել, որ Պայմանագրի հայերեն թարգմանության մեջ առկա է տեխնիկական վրիպակ, ուստի դիտողությունը չի ընդունվել։

 




	3. Նախագծի 4-րդ կետի համաձայն՝ որոշումն ուժի մեջ է մտնում 2024 թվականի hունվարի 1-ից և գործում է վեց ամիս ժամկետով և յուրաքանչյուր վեց ամիս ժամկետը հաջորդող օրվանից գործում է ևս վեցական ամսով, եթե Հայաստանի Հանրապետության կառավարության կողմից սույն որոշմամբ նախատեսված արգելքը վերացնելու վերաբերյալ այլ իրավական ակտ չի ընդունվում։  
Նշվածի կապակցությամբ հարկ է անդրադառնալ Պայմանագրի Հավելված 7-ի 54-րդ կետին, համաձայն որի՝ եթե Միության մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում։ 
Հիշյալ դրույթից հետևում է, որ համապատասխան որոշումները գործում են առավելագույնը 6 ամիս ժամկետով, իսկ դրա ինքնաբերաբար երկարաձգվելու պայման նախատեսված չէ:  Նշվածը հաշվի առնելով՝ գտնում ենք, որ Նախագծի 4-րդ կետը խնդրահարույց է և ունի վերանայման կարիք:
Միևնույն ժամանակ, անհրաժեշտ է նկատի ունենալ, որ Պայմանագրի Հավելված 7-ի 50-րդ կետի համաձայն՝ բացառիկ դեպքերում սույն Արձանագրության VII և VIII բաժիններով նախատեսված հիմքերով անդամ պետությունները երրորդ երկրների հետ առևտրում կարող են միակողմանիորեն սահմանել ժամանակավոր միջոցներ, այդ թվում՝ սույն Արձանագրության III և IV բաժիններում նշվածներից տարբերվող հիմքերով, իսկ 46-րդ կետի համաձայն՝ եթե Հանձնաժողովը չի ընդունում միջոցների սահմանման վերաբերյալ անդամ պետության առաջարկը, ապա անդամ պետությունը կարող է որոշում ընդունել սույն Արձանագրության 42-րդ կետում նշված միջոցները միակողմանիորեն սահմանելու վերաբերյալ՝ սույն Արձանագրության X բաժնի համաձայն։
Վերոնշյալ դրույթներից բխում է, որ անդամ պետությունը միակողմանի ընդունում է որոշում միայն այն դեպքում, երբ Հանձնաժողով ներկայացրել է առաջարկ և չի ընդունվել միջոցների սահմանման վերաբերյալ որոշում, մինչդեռ՝ Նախագծի հիմնավորման մեջ նշվածի վերաբերյալ որևէ նշում առկա չէ, ուստի գտնում ենք, որ Նախագիծն ունի լրացուցիչ հիմնավորման կարիք:
	Չի ընդունվել

Հաշվի առնելով, որ վերոնշյալ միջոցի կիրառման մասով կա հստակ հանձնարարական, ինչպես նաև այն հանգամանքը,  որ որոշման նախագծի շրջանառության ընթացքում գործնականում կարող են առաջանալ փաստաթղթաշրջանառության հետ կապված որոշակի դժվարություններ, որոնց արդյունքում կարող է խախտվել իրավական ակտերի իրար հաջորդելու անընդհատությունը, առաջարկվում է իրավական ակտի գործողությունը պարբերաբար երկարաձգել 6 ամիս տևողությամբ, մինչև նշված ժամանակավոր միջոցի կիրառման անհրաժեշտության հիմքի վերացումը։ 

	ՀՀ վարչապետի աշխատակազմ
	20-10-2023թ․

	ԵԶՐԱԿԱՑՈՒԹՅՈՒՆ
 «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
  1. Նախագծի 2-րդ կետի 1-ին ենթակետով ՀՀ էկոնոմիկայի նախարարին հանձնարարվում է նախագիծն ուժի մեջ մտնելուց հետո, սակայն ոչ ուշ, քան միջոցի սահմանման օրվանից 3 օրացուցային օր առաջ, ծանուցել ԵՏՄ հանձնաժողովին որոշման 1-ին կետով սահմանված ապրանքների արտահանման դեպքում՝ ոչ սակագնային կարգավորման միջոցի ժամանակավոր կիրառման մասին։
     Նախագծի վերոնշյալ կարգավորումից պարզ չէ, թե որն է համարվում միջոցի սահմանման պահ։ Այս համատեքստում հարկ ենք համարում նշել, որ «Եվրասիական տնտեսական միության մասին» պայմանագրի 7-րդ հավելվածի 51-րդ կետի համաձայն՝ անդամ պետությունը ծանուցումն իրականացվում է նախօրոք, սակայն ոչ ուշ, քան միջոցի սահմանման օրվանից 3 օրացուցային օր առաջ։

	





Ընդունվել է

	2. Նախագծի 4-րդ կետի համաձայն՝ նախագիծը ուժի մեջ է մտնում 2024 թվականի հունվարի 1-ից և գործում է վեց ամիս ժամկետով և յուրաքանչյուր վեց ամիս ժամկետը հաջորդող օրվանից գործում է ևս վեցական ամսով, եթե Հայաստանի Հանրապետության կառավարության կողմից որոշմամբ նախատեսված արգելքը վերացնելու վերաբերյալ այլ իրավական ակտ չի ընդունվում: Սակայն նշված կարգավորումը խնդրահարույց է «Եվրասիական տնտեսական միության մասին» պայմանագրի գործող կարգավորումների համատեքստում, մասնավորապես՝  «Եվրասիական տնտեսական միության մասին» պայմանագրի 7-րդ հավելվածի 51-րդ կետի համաձայն՝ ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանման օրվանից 3 օրացուցային օր առաջ, ԵՏՄ հանձնաժողովին ծանուցում է դրա մասին և ԵԱՏՄ մաքսային տարածքում այդ միջոցի սահմանման վերաբերյալ առաջարկ է ներկայացնում։ 
     Հանձնաժողովն ուսումնասիրում է ժամանակավոր միջոց սահմանելու վերաբերյալ անդամ պետության առաջարկը և անդամ պետության առաջարկի ուսումնասիրման արդյունքների հիման վրա կարող է Միության մաքսային տարածքում այդ միջոցի սահմանման վերաբերյալ որոշում ընդունել (52-րդ կետ)։ 
     Եթե ԵԱՏՄ մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում (54-րդ կետ)։
     Նախագծի կարգավորումներից ստացվում է, որ ՀՀ-ի կողմից միակողմանի միջոցները փաստացի կիրառվում են անժամկետ՝ առանց «Եվրասիական տնտեսական միության մասին» պայմանագրի վկայակոչված դրույթների հաշվառման:
	Չի ընդունվել
 
Եվրասիական տնտեսական միության մասին Պայմանագրի 29-րդ հոդվածի հիման վրա կիրառվող սահմանափակող միջոցների ժամկետային սահմանափակումների վերաբերյալ նույն պայմանագրով որևէ դրույթ ամրագրված չէ։
Հաշվի առնելով վերոգրյալը՝ ՀՀ էկոնոմիկայի նախարարությունը Եվրասիական տնտեսական հանձնաժողով հարցում է կատարել և ստացել  է մի շարք արդեն իսկ ընդունված իրավական ակտերի նախագծերի փաթեթներ, ինչը վկայում է վերոնշյալ սահմանափակող միջոցի անժամկետ կիրառման վերաբերյալ /փաթեթը կցվում է/։







